Kopja Informali ta’ Sentenza

QORTI TAL-MAGISTRATI
MAGISTRAT DR. LEONARD CARUANA LL.D., M.A. (FIN. SERV)

Rikors Nru: 258/2021LC

AUTOMATED REVENUE MANAGEMENT SERVICES LTD

VS

DOREEN AQUILINA (K.l. 117875M) U B’DIGRIET TAS-26 TA’ NOVEMBRU
2021 GIET KJAMATA FIL-KAWZA MARILYN DIMECH (K.l. 255786M)

lllum, 01 ta’ Lulju, 2024

[I-Qorti,

Rat ir-rikors ta’ Doreen Aquilina (K.I. 117875M) fejn permezz tieghu
talbet lil din il-Qorti sabiex joghdobha tiddikjara illi -ammont pretiz
mis-socjeta’ rikorrenti fl-ittra  uffi¢jali  fl-ismijiet Automated
Management Services Limited vs Doreen Aquilina ma huwiex dovut
ghar-ragunijiet kif elenkati fir-rikors promotur u li l-istess ittra uffi¢jali

ma jkolliex I-effetti skond il-ligi.

Rat ir-risposta ta’ Automated Revenue Management Services
Limited tat-18 ta’ Ottubru, 2021 fejn eccéepiet:

1. llli s-so¢jeta’ Automated Revenue Management Services Ltd
pro et noe, hija kredriti¢i tar-rikorrenti fl-ammonti indikati fl-
ittra ufficjali bin-numru 2170/2021 u ghalhekk I-ammont huwa
dovut mir-rikorrenti lis-soc¢jeta’ Automated Revenue
Management Services Ltd pro et noe, kif ser jigi ppruvat waqt

it-trattazzjoni tal-kawza.

2. llli nonostante dak ecc¢epit mir-rikorrenti, -ammont reklamat
huwa bbazat fuq qari attwali u ghaldagstant huwa ammont

cert, likwidu u dovut.

3. lli, il-kont in kwistjoni huwa registrat fisem ir-rikorrenti u
ghalhekk hija responsabbli ghall-hlas tal-ammonti pendenti u
dana stante illi r-relazzjoni guridika tas-socjeta’ esponenti

hija mal-istess rikorrenti u mhux ma’ terzi.

4. 1lli, in oltre, I-ec¢ezzjonijiet fil-mertu mressqin mir-rikorrenti
huma infondanti fil-fatt u fid-dritt.

Ra illi permezz tad-digriet tas-26 ta’ Novembru 2021, Marilyn
Dimech (K.l. 255786M) giet kjamata fil-kawza u minkejja li l-istess
Marilyn Dimech giet notifikata bl-atti ta’ din il-kawza nhar is-17 ta’

Frar, 2023, hija la prezentat risposta u lanqas dehret ghas-seduti.

Rat id-dokumenti ezebiti u I-atti pro¢esswali;
Rat il-provi u s-sottomissjonijiet tal-partijiet;
Rat illi I-kawza thalliet ghas-sentenza.
Ikkunsidrat;

[l dawn il-pro¢eduri inbdew wara li s-socjeta’ Automated Revenue
Managament Services Limited interpellat lill-intimata Doreen
Aquilina permezz tal-ittra uffi¢jali> Numru 2170/21 sabiex tersaq
ghall-hlas ta’ elf, mitejn, sebgha u ghoxrin ewro u sittin ¢entezmu
(€1,227.60) rapprezentati bilan¢ dovut ghall-konsum ta’ ilma u
elettriku, kera ta’ meter tal-ilma u l-ettriku, spejjez amministrattivi,
connection u disconnection fees u/jew kull hlas iehor skont ir-

regolamenti fuq il-provvista tal-elettriku, jew ir-regolmanenti dwar il-

1 Folder relattiv jinsab a fol. 32 tal-atti processwali.
2 Dok “RB1” a fol. 52 tal-atti processwali.

fornitura tal-ilma, fllimkien mal-imghax dovut fug I-ammont skont il-
ligi relatat mal-kontijiet tas-servizzi utili bin-numru 411000126579,
ossia dwar il-fond bl-indirizz George Dragon, Triq il-Mosta, San

Pawl il-Bahar.

llli rikorrenti Dorreen Aquilina, da parti taghha tishaq illi t-talba ghall-
hlas formanti I-mertu tal-imsemmija ittra uffi¢jali hija infondata fil-fatt
u fid-dritt stante li I-ammont hekk reklamat mhuwiex cert, likwidu u
skadut imma huwa ammont li s-soc¢jeta’ intimata waslet ghalih minn
stimi maghmula minnha bla ma qatt sari r-reading tal-meter. Ir-
rikorrent sostniet ukoll illi I-fond de quo mhuwiex uzat minnha izda
jinsab mikri lil Marilyn Dimech (KI 0255786M) u ghalhekk hija
ghandha tkun kjamata in kawza. Ir-rikorrenti tishaq ukoll illi hija
diversi drabi talbet sabiex il-provista tad-dawl u I-ilma mill-fond de
guo tinqata’ stante illi I-inkwilina ma kinitx ged thallas il-kontijiet tad-
dawl u Il-ilma kif pattwit bejniethom fil-kuntratt lokatizju, tant lil hija
intavolat proc¢eduri quddiem il-Bord tal-Kera, liem proéeduri
ghandhom ir-rikors numru 226/2020 fl-ismijiet Doreen Aquilina vs
Marylin Dimech, liem pro¢eduri huma intizi ghall-izgumbrament tal-

istess inkwilina mill-fond in kwistjoni.
Ikkonsidra

llli s-soc¢jeta’ rikorrenti pproduciet lix-xhud Rueben Bonnici, bhala
rapprezentant taghha, u fid-deposizzjoni® tieghu li huwa ta fis-
seduta tas-17 ta’ Jannar 2024, irrizulta illi -ammont riklamat fl-ittra
ufficjali ghadu kollu dovut, u li I-kont “kien u ghadu registrat fuq
Doreen Aquilina”. Ix-xhud jikkonferma wekoll illi mir-records tas-
soc¢jeta’ qatt ma giet prezentata formola ta’ trasferiment jew biex
jinqala’ I-arlogg in kwistjoni. Intant mill-kont* I-aktar ri¢enti, kif esebit
mill-isemmi xhud Rueben Bonnici, liem kont igib id-data id-disgha

3 Traskrizzjoni a fol. 60 tal-atti processwali.
4 Dok “RB 2” a fol. 56 tal-atti processwali.

(9) ta’ Jannar 2024, il-bilan¢ lehaq tela’ ghal elfejn, mija u tlieta u

ghoxrin ewro u tmienja u erbghin ¢entezmu (€2,123.48).

llli da parti taghha, ir-rikorrenti Doreen Aquilina fl-affidavit® taghha,
tikkonferma illi hija I-propjetarja tal-fond 11, George Dragon, Triq il-
Mosta San Pawl il-Bahar, liem fond huwa hanut tax-xorb, u li hija
ikkoncediet I-istess b'’titolu ta’ kirja lil Marilyn Dimech, bis-sahha tal-
ftehim® datat il-wiehed u tletin (31) ta’ Mejju tas-sena elfejn u sbatax
(2017). Doreen Aquilina tispjega illi I-pussess ta’ dan il-fond inghata
lil Marilyn Dimech mid-data tal-ftehim, u li hija gatt ma setghet tidhol
fil-fond peress illi hija ma zammitx ¢avetta ghandha, u ma setghetx
taghmel dan minghajr il-kunsens tal-inkwilina. Ir-rikorrenti Aquilina
tishaq illi minkejja skond il-ftehim lokatizju, I-inkwilina Dimech kellha
thallas ghall-ispejjez tad-dawl u ilma, hija nagset milli taghmel dan,
u mhux talli ma thallasx tali kontijiet ta’ utilitajiet, talli langas ma
thallas kera. Ir-rikorrenti tishaq illi hija kienet ilha tipprova tirrisolvi
din il-kwistjoni u dana billi hija baghtet ittra legali” lill-inkwilina, liem
ittra iggib id-data tad-29 ta’ Awwissu 2017, u sahansitra tramite I-
konsulent legali taghha, permezz ta’ email® datata id-29 ta’ Awwissu
2019, talbet lis-so¢jeta’ intimata sabiex taqta’ I-provista tad-dawl u
ilma mill-fond in kwistjoni. Mill-affidavit tar-rikorrenti jirrizulta wkoll illi
r-rikorrenti intavolat pro¢eduri quddiem il-Bord li Jirregola I-Kera
filwaqt li tishaq illi ghandha tkun il-kjamata fil-kawza Marilyn Dimech

li ghandha tkun ikkundannata thallas I-ammont dovut.

Ir-rikorrenti, xehdet ukoll in kontro-ezami fis-seduta® tas-16 ta’
Ottubru, 2023, fejn tikkonferma illi hija ma ntavolat I-ebda
applikazzjoni sabiex thehhi minn fuq isimha I-kont in kwistjoni filwaqt
li tikkonferma illi fil-pro¢eduri Ii hija intavolat quddiem il-Bord li
Jirregola tal-Kera fil-konfront tal-inkwilina Marilyn Dimech, hija

5 Afol. 30 tal-atti processwali.

6 Dok “DA1” a fol. 36 tal-atti processwali.

7 Dok “DA2” a fol. 41 tal-atti processwali.

8 Dok “DA6” a fol. 26 tal-atti processwali.

9 It-Traskrizzjoni a fol. 47 tal-atti processwali.

gieghda titlob il-hlas tal-arretrati ta’ tali kontijiet ta’ dawl u ilma, meta
hija xehdet hekk:

Dr Noel Bezzina: Issa pero’ applikazzjoni biex tnehhi I-
kont min fug ismek, bien tnehhi r-responsabbilita’ jew biex
titrasferixxi I-kont minn ismek ghal fug Marilyn, qatt ipprezentajt mal-
ARMS?

Xhud: Le ma jidhirlix.

Dr Noel Bezzina: Ma jidhirlekx. Issa, sa fejn taf inti dejjem
ghax taf tkun kwistjoni legali li tirrizulta mill-xjismu. Inti fil-kawza |-
ohra qieghda titlob ukoll hlas ta’ arretrati ta’ kontijiet tad-dawl
flimkien mal-kwistjoni tal-kirja?

Xhud: Mhux hekk?

Dr Noel Bezzina: Kemm tikkonferma.
Xhud: Iva.

Ikkonsidra

llli harsa lejn ir-rikors promotur u I|-provi prodotti mir-rikorrenti
jirrizulta illi iz-zewq difizi principali tar-rikorrenti huma: (i) illi I-
ammont ma huwiex cert, likwidu u dovut ghaliex I-ammont reklamat
huwa wiehed li waslet ghalih is-so¢jeta’ minn stimi maghmula
minnha bla ma gatt ma sar ir-reading tal-meter u (ii) il-fond mhuwiex
uzat mir-rikorrenti izda mikri lill-kjamata in kawza Marilyn Dimech u
konsegwentement ghalhekk din il-Qorti ghandha tiddikjara illi tali
ammont ma huwiex dovut u I-istess ittra uffi¢jali ma jkollhiex I-effetti

skond il-ligi.

llli din il-Qorti tqis illi dawn I-argumenti huma ghal kollox infondati u
fiergha. Illi kif irrizulta mix-xhieda ta’ Rueben Bonnici u d-dokumenti
minnu esebiti, -ammont mitlub fl-ittra uffi¢jali impunjata huwa cert,
likwidu u dovut. llli fil-fehma tal-Qorti u minn ezami tal-aktar kont
ricenti prezentat fl-atti, jirrizulta illi -ammont reklamat mhux talli kien

kollu dovut, talli sad-datal® li fiha xehed ix-xhud Rueben Bonnici, I-

0 Fis-seduta tas-17 ta’ Jannar, 2024

ammont zdied. In oltre’ mix-xhieda tar-rikorrenti stess, hija bl-ebda
mod ma tikkontesta [-ammont reklamat, izda issostni illi tali dejn
ghandu jkun responsabilita’ tal-inkwilina Marilyn Dimech. Mix-
xhieda tar-rikorrenti, kemm permezz tal-affidavit taghha, kif ukoll
mix-xhieda taghha in kontro-ezami, din il-Qorti tqis illi r-rikorrenti
stess tipprezenta ammissjoni illi I-ammont reklamat huwa fil-fatt
dovut, izda mhux minnha. Skondha tali ammont ghandu jkun
pagabbli mill-inkwilini Marilyn Dimech. llli ghalhekk din id-difiza
gieghda tigi michuda.

Ir-rikorrenti targumenta illi fi kwalunkwe kaz, l|-ammont dovut
ghandu jkun a karigu tal-kjamata in kawza Marilyn Dimech, peress
li skond il-ftehim tal-kiri bejniethom, Il-ispejjez ta’ utilitajiet kienu a
karigu taghha, u kienet hija li nagset li thallas dak dovut lis-socjeta’
rikorrenti. Jibda biex jigi osservat, illi dawn il-pro¢eduri huma bbazati

fuq I-Artikolu 466 tal-Kapitolu 12 tal-Ligijiet ta’ Malta, illi jipprovdi illi:

466.(1) Meta kap ta’ dipartiment tal-gvern jew il-persuna
vestita bir-rapprezentanza legali ta’ korp maghqud stabbilit
bil-ligi jew b’rapprezentanza legali ta’ xi kumpannija jew korp
iehor li jkun hekk awtorizzat, bi jew taht kull ligi, sabiex jigbor
kull ammont dovut lil dipartiment tal-gvern jew lil korp
maghqud stabbilit bil-ligi, ikun irid jagixxi sabiex jingabar lura
dejn dovut lil dipartiment tal-gvern jew il xi uffic¢ju
amministrattiv tieghu jew lil korp maghqud stabbilit bil-ligi,
dwar kull servizz, provvista, penali, kera, ¢ens, pizijiet ohra
fuq beni, kumpens ghall-okkupazzjoni u jew ghal dritt ta’ xi
licenza jew dritt jew taxxa ohra dovuti, huwa jista’ jaghmel
dikjarazzjoni tieghu mahlufa quddiem ir-registratur, imhallef
Jjew magistrat li fiha huwa ghandu jiddikjara xi tkun ix-xorta
tad-debitu u I-isem tad-debitur u jikkonferma li dak id-debitu
Jkun dovut:

Izda d-dispozizzjonijiet ta’ dan I-artikolu ghandhom ukoll
Japplikaw fir-rigward ta’ ammonti dovuti ghall-provdiment ta’
ilma u elettriku u ghall-kiri ta’ meters relatati izda ma
ghandhomx japplikaw meta qabel ma tinghata n-notifika

mehtiega taht is-subartikolu (2), il-persuna li minghandha I-

ammont qed jigi mitlub tkun avzat lir-rikorrent sew permezz

ta’ att qudizzjarju jew permezz ta’ ittra redgistrata li gieqhda

tikkontesta I|-metering, il-kalkolu jew l-ammont dovut fir-

rigward ta’ dak il-provdiment jew il-kiri ta’ dak il-meter.11

In kontro-ezami, ir-rikorrenti tixhed u tikkonferma, illi minkejja li hija
intavolat dawn il-proc¢eduri, hija qgatt ma pprezentat I|-formola
appozita lis-socjeta’ intimata sabiex ir-responsabilta’ tal-kont tibda
tghajjat lill-inkwilina. Di fatti, mix-xhieda tar-rapprezentat tas-
soc¢jeta’ rikorrenti, il-kont “kien u ghadu registrat fuq Doreen
Aquilina”. Din il-I-Qorti hija tal-fehma illi jekk ir-rikorrenti ma riditx li
tibga’ responsabbli ghall-hlasijiet tal-konsum tad-dawl u ilma, hija
kellha tirregola ruhha mas-socjeta’ Arms sabiex hija ma tibgax hekk
responsabbli. Mill-provi, partikolarment mix-xhieda tal-intimata

stess, jirrizulta li dan hija ma ghamlitux.

Ghal dak li jirrigwarda il-provvista tal-elettriku, il-Legislazzjoni
Sussidjarja 545.01 (Ir-Regolamenti fuqg il-Provvista tal-Elettriku)

tipprovdi inter alia illi:

J

50. Ill-meters jibqghu proprjeta tal-operatur tas-sistema ta
distribuzzjoni, u I-operatur tas-sistema ta’ distribuzzjoni jkollu
Ijedd li jimponi hlas ta’ €1500 jekk meter installat fpost ta’
konsumatur sussegwentement ma jinstabx.

54. Jekk konsumatur jopponi jew ma jaghtix il-facilitajiet
xierqa sabiex l-operatur tas-sistema ta’ distribuzzjoni jkun
jJista’ inehhi meter, sew jekk dan il-meter ghandu jitnehha
ghax ikuntalab il-konsumatur jew ghax mehtieg mill-operatur

1 Sottolinjar ta’ din il-Qorti.

tas-sistema ta’distribuzzjoni, huwa jibqa’ suggett ghall-hlas
tad-dritt tal-meter sal-gurnata li jitnehha.

72.Ebda konsumatur ma jehles mill-obbligu tal-hlasijiet tal-
hlas tal-meter jew tal-konsum f’lok imghammar minnu kemm-
ildarba u sakemm ma jaghtix avviz bil-miktub lic-Chairman
fejn ifissirlu li ma bi hsiebux jibqa’ juza I-kurrent elettriku minn
dik id-data li tinghata minnu, u kemm-il darba u sakemm ma
Jkunx hallas kull somma ta’ flus li I-konsumatur ikollu jaghti
taht dawn ir-regolamenti:

Izda l-operatur tas-sistema ta’ distribuzzjoni jista’, mid-
data stabbilita f’dak I-avviz, iwaqqaf il-provvista tal-elettriku u
Jjnehhi I-meter.

F’dak li ghandu x’jagsam mal-provista tal-ilma (inkluz ukoll il-kirja
tal-meter relattiv) il-Legislazzjoni Sussidjarja 545.03 (Ir-

Regolamenti dwar il-Fornitura tal-llma) huwa stabbilit inter alia illi:

36.(1) Konsumatur ma jkunx mehlus mir-responsabbilta
ghall-hlas tas-servizz u tar-rati tal-konsum tal-ilma misthoqqa
kemme-il darba u sakemm huwa ma jgharrafx bil-miktub lill-
Korporazzjoni bil-hsieb tieghu li ma jibqax jingeda bis-servizz
tal-ilma minn dak il-jum il quddiem li huwa jsemmi u sakemm
ma jkunx hallas il-flus kollha Ii jkollu jaghti skond dawn ir-
regolamenti.

J

(2) Fuq kull taghrifa bhal din il-Korporazzjoni tkun tista
taqtal-ilma mill-jum imsemmi fit-taghrifa.

Ghalhekk din il-Qorti tqis, illi jekk l-intimata Doreen Aquilina riedet
tehles minn kull responsabilita’ naxxenti mill-fatt illi hija kienet il-
persuna rregistrata mas-socjeta’ rikorrenti, fir-rigward tal-utilitajiet
provduti fil-fond taghha, hija kellha taghmel dak kollu necessarju
sabiex l-istess metres jigi jew imnehhija mill-fond, jew is-servizzi
jibdew jaghijtu lill-inkwilina. Mill-provi jirrizulta illi dan ma sarx, u
apparti minn hekk, kif tikkonferma l-istess intimata, permezz ta’
proc¢eduri ulterjuri hija gieghda titlob sabiex I-inkwilini Marilyn
Dimech thallas I-arretrati kollha dovuti, li jista’ jkun hemm fuq il-fond

in kwistjoni. Ghalhekk fid-dawl ta’ dak li jipprovdu I-Legislazzjoniet

Sussidjarji u I-provi imressqa, din il-Qorti gieghda ti¢had it-tieni

difiza imressqa mill-intimata.

Decide:

Ghal dawn il-motivi, il-Qorti gieghda taqgta’ u tiddeciedi billi filwaqt illi
tichad it-talba tar-rikorrenti Doreen Aquilina kif dedota fir-rikors
promotur, tilga’ I-e¢¢ezzjonijiet kif imressqa mis-soc¢jeta Automated
Revenue Management Services Limited fir-risposta taghha, u
konsegwentement tiddikjara illi l-effetti tal-ittra uffi¢jali numru
2170/21 fl-ismijiet Automated Revenue Management Services
Limited proprio et nomine vs Doreen Aquilina (K.I. 117875M)
hija enforzabbli fil-konfront tal-istess Doreen Aquilina fl-ammont ta’

elf, mitejn, sebgha u ghoxrin ewro u sittin ¢entezmu (€1,227.60).

L-ispejjez ta’ dan il-pro¢eduri jithallsu minn Doreen Aquilina.

Ft.Dr. Leonard Caruana

Magistrat

Sharonne Borg

Deputat Registratur

